
Рамазон – саховат ойи. Қадим-
дан мусулмонлар Рамазон кирганда 
саховатлироқ бўлишга одатланган-
лар. Давлатманд кишилар ҳам ўз 
закотларини айнан Рамазон ойида 
адо этганлар. Шундай экан, ушбу 
муборак ойда ҳар биримиз ён-атро-
фимизда ёрдамга муҳтож кишилар 
бўлса, уларга қўлимиздан келганча 
яхшиликлар қилиб, саховат ёрдам-
ларини кўрсатишимиз лозим.

Президентимиз 31 март куни “Ма-
кроиқтисодий барқарорликни таъ-
минлаш, бизнесни қўшимча қўллаб- 
қувватлаш масалалари” юзасидан 
видеоселектор йиғилишида кириб 
келаётган Рамазон ойида нархни 
арзонлаштириш катта савоб эка-
ни, хусусан, гўшт, сут, картошка, 
тухум, гуруч нархининг ошишига 
йўл қўйилмаслик муҳимлиги бора-
сида таъкидлаб ўтган эдилар. Шу 
боис Ҳазорасп туманида фаолият 
юритаётган тадбиркорлар давлати-
миз раҳбари томонидан белгилаб 

берилган вазифалар ижроси юза-
сидан туман бозорларида сотила-
ётган озиқ-овқат маҳсулотларининг 
нархини  Рамазон ойи муносабати 
билан 10 фоиз арзонлашган ҳол-
да сотиш ташаббуси билан чиққан 
эдилар. Бундан фуқаролар хурсанд 
бўлиб, тадбиркорларга ўз миннат-

дорчиликларини билдирмоқдалар. 
Дарҳақиқат, инсонийлик фазилат-
ларининг энг эзгуси ҳам одамларга 
яхшилик улашишдир. Аждодларимиз 
айтганидек, савоб ишни ҳар ким, ҳар 
куни қилиши керак. 

Болтабой МАТҚУРБОНОВ, 
“Qishloq hayoti” мухбири.

 Рамазон шукуҳи

ТАДБИРКОРЛАР ТАШАББУСИДАН АҲОЛИ ХУРСАНД
Жаннатмакон юртимизда Рамазон шукуҳи ёшу қарини баробар руҳлантириб, 

барчани эзгулик ва яхшиликка ундамоқда.

Олий Мажлис Сена-
ти Кенгашининг шу йил 
16 март куни ўтказил-
ган мажлисида бу ҳақда 
қарор қабул қилиниб, 
фуқаролар йиғинлари 
раислари сайловини 
ташкил этиш ва ўтказишга 
кўмаклашувчи республи-
ка комиссияси тузилди. 
Шунингдек, сайловни 
ташкил этиш ва ўтказиш 
бўйича тадбирлар режаси 
тасдиқланди. Ўз навбати-
да ҳудудларда сайловни 
ташкил этиш ва ўтказишга 
кўмаклашувчи комиссия-
лар тузилди.

Самарқанд вилоя-
тида ҳам вилоят, туман 
ва шаҳар кўмаклашувчи 
комиссиялари тузилиб, 
тадбирлар режасида 
белгиланган вазифаларни 
амалга оширмоқда.

– “Фуқаролар йиғини 
раиси (оқсоқоли) сайло-
ви тўғрисида”ги қонунга 
кўра, фуқаролар йиғини 
раиси сайловини ташкил 
этиш ва ўтказиш ошкора-
лик, муқобиллик ҳамда 
тенг сайлов ҳуқуқи прин-
циплари асосида амал-
га оширилади, – дейди 
Самарқанд вилоятида 
фуқаролар йиғинлари 
раислари сайловини 
ташкил этиш ва ўтказиш-
га кўмаклашувчи комис-
сия раиси ўринбосари, 
вилоят маҳалла ва ну-
ронийларни қўллаб-қув-
ватлаш бошқармаси 
бошлиғи Исроил Жаб-
боров. – Айни пайтда 
вилоятимизда сайловга 
тайёргарлик жараёнла-
ри ана шу талаб асосида 
ташкил этилмоқда. Кўма-
клашувчи комиссиялар 
фаолияти, белгиланган 
чора-тадбирларнинг 
бажарилишидан аҳо-
ли хабардор этиб бо-
рилмоқда. Шунингдек, 
сайловга оид қонунчи-
лик – кимлар сайловда 
иштирок этиши, кимлар 
сайланиши мумкинлиги, 
ишчи гуруҳлар фаолияти, 
номзод кўрсатиш тартиб-

лари ва бошқа қоидалар 
маҳаллалар аҳлига ту-
шунтирилмоқда.

Мақсад – сайловни 
қонун талаблари асоси-
да ўтказиш, энг муно-
сиб, халқни ўз ортидан 
эргаштира оладиган, 
ҳудуд ижтимоий-иқтисо-
дий ривожланиши учун 
фидойилик кўрсатиб 
меҳнат қиладиган раис-
ларни сайлаш. Бугун дав-
латимиз раҳбари маҳал-
лаларга қай даражада 
эътибор қаратаётгани, 
барча ислоҳот ва ўзга-
ришлар энг қуйи тизим 
бўлган маҳалла фуқаро-
лар йиғинларидан бош-
ланаётганини барчамиз 
кўриб турибмиз. Шунинг 
учун ҳам бу галги сайлов-
нинг талаб ва масъулияти 
жараённи ташкил этувчи-
лар учун ҳам, сайловчи 
ва номзодлар учун ҳам 
жуда кучли. Ҳозирда 27 
кишидан иборат вилоят 
кўмаклашувчи комиссия-
миз аъзолари туман ва 
шаҳарларга бириктирил-
ган ҳамда вазифалар 
белгилаб берилган. Худ-
ди шундай туман комис-
сиялари аъзолари ҳам 
маҳаллаларга бирикти-
рилди. Сайловни ташкил 
этиш ва ўтказишга доир 
тавсиялар ва намунавий 
ҳужжатлар тўплами ҳу-
дудларга етказилди. Шу 
пайтгача маҳаллаларда 
сайловни ташкил этиш ва 
ўтказиш учун фуқаролар 
йиғинлари ёки фуқаролар 
вакилларининг йиғили-
ши қарори билан ишчи 
 гуруҳлар тузилди.

Ишчи гуруҳлар ҳозир-
да аҳоли фикрини инобат-
га олган ҳолда фуқаролар 
йиғини раиси лавозимига 
номзодлар ҳужжатларини 
тайёрламоқда. Амалдаги 
қонунчиликка кўра, ном-
зодларга доир бу ҳужжат-
лар сайловдан камида ўн 
кун олдин келишиш учун 
туман, шаҳар ҳокимига 
тақдим этилади.
(Давоми 2-саҳифада)

САМАРҚАНДДА 
1126 МАҲАЛЛАГА 
РАИС САЙЛАНАДИ
Фуқаролар йиғинлари раисларининг 

ваколат муддати тугаши муносабати билан 
жорий йилнинг май ойида мамлакатимизда 

фуқаролар йиғинлари раислари 
(оқсоқоллари) сайлови ўтказилади.

Форумда хотин-қизларнинг сиёсий 
майдондаги ўрнини мустаҳкамлаш, ва-
киллик ҳокимияти органларининг парла-
мент билан конструктив алоқаларини 
кенгайтириш, мамлакатимиз тараққиёти-
да парламентдаги аёлларнинг ўрнини 
кучайтириш ва гендер тенглик масала-
лари муҳокама қилинди. 

Форумда Сенат Раиси Танзила 

¤ЗБЕКИСТОНДА ХОТИН-ЈИЗЛАРНИНГ БОШЈАРУВ ЛАВОЗИМИДАГИ УЛУШИ 27 ФОИЗГА ЕТДИ
Пойтахтимизда “Ўзбекистон тараққиётида парламентдаги аёлларнинг роли” мавзусидаги иккинчи форум бўлиб ўтди.

 Норбоева нутқ сўзлаб, сўнгги йилларда 
мамлакатимизда хотин-қизлар ва эркак-
лар учун тенг ҳуқуқ ҳамда имкониятлар 
яратиш, жамият ва давлат ишларини 
 бошқаришда уларнинг тўлақонли ишти-
рок этишини таъминлаш, уларни ижти-
моий-иқтисодий ҳамда ҳуқуқий жиҳатдан 
қўллаб-қувватлашга қаратилган кенг 
кўламли ислоҳотлар амалга оширила-
ётганини таъкидлади. 

Бугунги кунда хотин-қизларга эъти-
бор давлат сиёсатининг устувор йўна-
лишларидан бирига айланди. Хотин-қиз-
ларнинг жамиятдаги ўрни ва иштироки 
кенгайиб бормоқда. Бу соҳада халқаро 
ҳуқуқ нормалари ва стандартларга му-

вофиқ 2 та қонун, 40 га яқин қонуности 
ҳужжатлари қабул қилинган. Шиддат-
ли ислоҳотлар даври парламент аъзо-
ларидан фақат ислоҳотларни ҳуқуқий 
жиҳатдан таъминлаш эмас, балки халқ 
вакилларининг барча соҳалардаги ўзга-
ришлар, янгиланишларда фаол иштирок 
этишини, халқ манфаатларига хизмат 
қиладиган қонун ижодкорлигини тубдан 
кучайтиришни талаб этмоқда. 

Шунингдек, ижро ҳокимияти устидан 
ўрнатилган парламент назоратини жон-
лантиришни, аҳолини қийнаб келаётган 
муаммоларни чуқур таҳлил қилиш ва 
бартараф этиш борасидаги ишларни 
жадаллаштириш ҳамда халқаро йўна-

лишдаги фаолият натижадорлигини 
оширишни тақозо этади. Бу борада пар-
ламентарий аёллар билими, тажрибаси, 
малакаси узлуксиз равишда юксалиб бо-
риши лозим. Депутат аёллар ўз амалий 
фаолиятида қайси жиҳатларга кўпроқ 
эътибор қаратиши, берилган ваколатли 
имкониятлардан тўлақонли фойдалан-
ган ҳолда сайловчилар ишончини оқлаш 
учун қандай ҳаракат қилиши кераклиги 
каби масалаларга ечим топиш зарурати 
юзага келмоқда. 

Ҳозирги вақтда мамлакат равнақи 
йўлида ҳамкорлик қилиш ва бир ёқа-
дан бош чиқариб ҳамжиҳатликда ишлаш 
учун аёл парламентарийлар платфор-
маси орқали хотин-қизларнинг сиёсий 
майдондаги ўринларини мустаҳкамлаш 
ва ушбу платформа орқали вакиллик 
ҳокимияти органлари парламент билан 
конструктив алоқаларини мустаҳкамлаш 
зарур. 

Форумда қайд этилганидек, бугунги 
кунда парламентда хотин-қизлар сони 
БМТ томонидан белгиланган тавсия-
ларга мос даражада бўлиб, 32 фоизни 
ташкил этмоқда. Хотин-қизларнинг бо-
шқарув лавозимидаги улуши 27 фоиз-
га, тадбиркорлик соҳасида 25 фоизга, 
сиёсий партияларда 44 фоизга, олий 
таълимда 46 фоизга етди.

(Давоми 2-саҳифада)

Хотин-қизларнинг 
жамиятдаги ролини ошириш, 
гендер тенглик ва оила 
масалалари бўйича республика 
комиссияси, Сенатнинг 
Хотин-қизлар ва гендер 
тенглик масалалари 
қўмитаси ҳамда ЕХҲТ билан 
ҳамкорликда ташкил этилган 
тадбирда сенаторлар ва Олий 
Мажлис Қонунчилик палатаси 
депутатлари, маҳаллий 
Кенгашлар депутатлари, 
Ёшлар парламенти аъзолари, 
давлат органлари ва 
жамоат ташкилотлари 
мутасаддилари, халқаро 
ташкилот ҳамда 
ОАВ вакиллари иштирок этди.

Ана шундай очиқ сух-
батлардан бири Қўрғонтепа 
туманидаги “Қорасув” шир-
кат хўжалиги раиси Малик-
жон Қосимов билан бўлиб 
ўтганди. Давлатимиз раҳба-
ри раиснинг жавобларини 
тинглар экан, бир неча бор 
вилоятнинг ўша вақтдаги 
раҳбари Қаюмжон Холмир-
заевга кўз қирини ташлади.

– Маликжоннинг раис бўлганига эндигина 3 йил бўлди, 
– деди вилоят раҳбари. – Ишончимизни оқлаяпти. Ўтган 3 
йилда рентабелликни 5 баробарга кўтарди. Тўғрими, Ма-
ликжон? Даромаднинг кескин ортиши туфайли хўжаликнинг 
қуввати – қудрати ортаяпти. Энг муҳими, бу хўжаликда иқти-
содий юксалиш боис ижтимоий ҳаёт ўзгармоқда.

– Қани, раис ўзингиздан ҳам эшитайлик, – деди Ислом 
Каримов. – Мен ҳам иқтисодчиман. Қишлоқ хўжалигида қисқа 
муддатда фойда салмоғини 54 фоизга етказиш ўз-ўзидан 
бўлиб қолмайди. Бунинг учун нималар қилдингиз ва яна 
қандай режаларингиз бор?

 Маликжон Қосимов пахта, чорва ва озгина боғ билан 
хўжаликни бойитишга боғланиб қолиш у қадар самара берма-
ётганлигига урғу берган ҳолда сабзавот уруғчилиги тизимини 
яратишга ҳаракат қилаётганлиги ва натижалар юзага чиқа-
ётганлиги ҳақида айрим рақамларни мисол тарзида айтиб 
берди. Қўйингки, дала шароитидаги эркин мулоқот давлат 
раҳбарига маъқул келди шекилли Тошкентдан  мутахассислар 
юборишини айтди.

Ўрта мактабни аъло баҳоларга тамомлаган Маликжон 
олий ўқув юрти томон эмас, дала томон қадам ташлади. 
Кетмон чопди, эгатларга сув таради. Хўжалик раҳбари Ма-
ликжондаги ишчанлик фазилатларини кўп бор кузатди. Бри-
гада ҳисобчиси, хўжалик ёшлари етакчиси вазифаларида 
фаолият кўрсатди. Ишлаб чиқаришдан ажралмаган ҳолда 
Тошкет қишлоқ хўжалиги институтида иқтисодчи йўналиши-
да таҳсил олди. Қўйингки, раҳбарият уни қайси лавозимга 
лозим кўрса, барчасида ўзини кўрсата олди.

(Давоми 3-саҳифада)

ИСЛО²ОТЧИ РАИС ЯРАТГАН

МªЪЖИЗА
Мустақиллик эълон қилинганидан 

кўп ўтмай давлат раҳбари Андижонга 
борган эди. Икки кунлик ташриф 
давомида Биринчи Президентмиз 
Ислом Каримов вилоятнинг аксарият 
ҳудудига бориб, жойларда маҳаллий 
раҳбарлар билан мустақилликни 
мустаҳкамлаш ва бунинг учун эса  
нималар қилмоқлик кераклиги 
ҳақида мулоқотлар ўтказган эди.

Тошкент шаҳри мудофаа ишлари 
бошқармаси йиғин пунктида 

муддатли ҳарбий хизматга чақирилган 
бир гуруҳ йигитларни Қуролли Кучлар 
сафига кузатиш маросими бўлиб ўтди. 

Мутасадди ташкилотлар 
вакиллари, фахрийлар, бўлажак 

юрт посбонларининг ота-оналари 
иштирок этган тадбирда бугунги кунда 

мамлакатимиз мудофаа тизимида 
амалга оширилаётган ислоҳотлар 

туфайли миллий армиямиз салоҳияти 
юксалиб, ҳарбий хизматга ёшларнинг 
қизиқиши ва интилиши тобора ортиб 

бораётгани таъкидланди. 
Тадбирда сўз олган нуроний отахон 

ва онахонлар Она Ватанни асраш 
ва уни ҳимоя қилиш муқаддас бурч 

эканлигини таъкидлаб, йигитларга оқ  
йўл тилади. 

Оқил ҒУЛОМОВ (ЎзА)
олган сурат.

ЙИГИТЛАР МУДДАТЛИ ҐАРБИЙ ХИЗМАТГА КУЗАТИЛДИ

САМАРҚАНДДА 1126 МАҲАЛЛАГА РАИС САЙЛАНАДИ
(Боши 1-саҳифада)

Шунингдек, ҳудудлар, фуқаролар 
йиғинлари кесимида сайлов ёшига 
тўлган фуқароларнинг умумий сони ва 
рўйхатини шакллантириш бўйича сўров-
номалар юборилди. Маҳаллалардаги 
сайловчилар сони аниқланмоқда. Сай-
ловда маҳалла ҳаётида фаол иштирок 
этадиган, одамларнинг ўй-ташвишини 
яхши биладиган кишиларнинг вакил 
сифатида иштирок этиши фуқаролар 
йиғинлари фаолиятини самарали ташкил 
этишда муҳим омил ҳисобланади. Шу-
нинг учун ишчи гуруҳлар ҳудуддаги ҳов-
лилар, уйлар, кўчаларга бириктирилиб, 
фуқаролар вакилларини сайлаш бўйича 
умумий йиғилишларини ўтказмоқда. Қо-
нунга кўра, фуқаролар вакилларининг 

сони сайловда иштирок этиш ҳуқуқига 
эга бўлган фуқаролар умумий сонининг 
камида ўн икки фоизини ташкил эти-
ши керак. Бугунги кунда деярли барча 
маҳаллаларда сайлов ўтказиладиган 
манзил ва объектлар аниқланди.

Эндиликда фуқаролар йиғини раиси 
уч йил муддатга сайланади. Бу, албатта, 
маҳалла раислари учун катта масъулият. 
Қолаверса, бугун маҳаллаларда ҳоким 
ёрдамчиси, ёшлар етакчиси, хотин-қиз-
лар фаоли каби янги лавозимлар жорий 
этилиб, фуқаролар йиғини фаолияти 
кучайтирилди. Аҳолининг муаммо ва ма-
салаларини маҳалланинг ўзида ҳал этиш 
имкониятлари оширилди. Бу вазифалар-
ни амалга оширишда, албатта, маҳалла 
оқсоқолидан юксак ташаббускорлик ва 

тадбиркорлик, уйғоқ фикр, кенг тафаккур 
ва дунёқараш талаб этилади.

– Бугунга келиб вилоятимиздаги маҳал-
лалар 1126 тага етди, – дея сўзида давом 
этади И.Жабборов. – Маҳаллаларимиз-
даги аҳоли ҳам йил сайин кўпаймоқда. 
Ўз навбатида, аҳолининг ҳаётий эҳтиёж 

ва талаблари ҳам ошиб бормоқда. Бу эса 
биринчи навбатда ўша ҳудуддаги етакчи, 
яъни маҳалла фуқаролар йиғини раисидан 
давлатимиз сиёсатини тўғри англаб, уни 
ўз маҳалласида бекаму кўст амалга оши-
ришини тақозо этади. Маҳалла раисини 
сайлаётганимизда ҳар биримиз ана шу 
жиҳатларни ўйлаб, таҳлил қилиб, энг муно-
сиб номзодни танлашимиз керак. Номзод-
лар ҳам маҳалладаги минглаб аҳолининг 
дарду ташвишларини елкасига олишга 
қодирлигини ҳис қилгандагина бу майдонга 
тушса, мақсадга мувофиқ бўларди. Бино-
барин, бугун маҳалла раислиги лавозим 
эмас, юксак ишонч, масъулиятни зиммага 
олиш демакдир.

Ғолиб ҲАСАНОВ,
ЎзА мухбири.

¤ЗБЕКИСТОНДА ХОТИН-ЈИЗЛАРНИНГ 
БОШЈАРУВ ЛАВОЗИМИДАГИ 
УЛУШИ 27 ФОИЗГА ЕТДИ

(Боши 1-саҳифада)
Таъкидланганидек, кейинги 

ўн йилликда “гендер хусусият-
ларини инобатга олувчи пар-
ламентлар" тушунчаси гендер 
тенгликни тарғиб қилишнинг 
муҳим инструментига айлан-
ди. Миллий парламентимизда 
хотин-қизлар 32 фоизни таш-
кил этаётганининг кенг доира-
ларда эътироф этилаётгани 
қувонарли ҳол. Парламентла-
раро иттифоқнинг 2021 йилги 
“Сиёсатдаги аёллар” халқаро 
рейтингида Ўзбекис тон хори-
жий мамлакатлар орасида 
45-ўринни эгаллаб, топ-50 
таликдан жой олган. 

Анжуманда Барқарор 
ривожланиш мақсадларига 
эришиш бўйича белгилаб бе-
рилган вазифаларни амалга 
ошириш ва ташкил этишда 
аёл сенатор ва депутатлар-
нинг иштирокини кучайтириш, 
таъсирчан жамоатчилик на-
зоратини олиб бориш, бу жа-
раёнга нодавлат нотижорат 
ташкилотлари ва фуқаролик 

жамиятининг бошқа институт-
лари вакилларини кенг жалб 
этиш масалаларига алоҳида 
эътибор қаратилди. 

Хусусан, 2022-2026 йил-
ларда мамлакатимиз иқти-
содий, сиёсий ва ижтимоий 
ҳаётининг барча жабҳаларида 
хотин-қизларнинг фаоллигини 
оширишга қаратилган Миллий 
дастур ва 2030 йилга қадар 
Ўзбекистон Республикасида 
гендер тенгликка эришиш 
стратегиясининг жойлардаги 
ижросини самарали ташкил 
этиш муҳим аҳамиятга эгали-
ги иштирокчилар томонидан 
алоҳида қайд этилди. 

Форумда хотин-қизларнинг 
давлат ва жамият бошқаруви-
даги иштирокини фаоллашти-
риш, уларни давлат бошқа-
руви идораларида  қарорлар 
қабул қилиш даражасида 
ишлашига эришишга оид 
таклиф ҳамда фикр-мулоҳа-
залар билдирилди. 

Муҳтарама КОМИЛОВА, 
ЎзА мухбири.

Бу ҳақда Қарши давлат 
университетининг Педаго гика 
институти матбуот хизмати ха-
бар берди.

Мамлакатимизда ёшларга 
сифатли таълим бериш, иш 
билан таъминлаш, даромад 
топишлари учун шароит яра-
тиб бериш энг муҳим вазифа-
лардан бирига айланган.

Давлатимиз раҳбари раис-
лигида жорий йил 4 март куни 
олий ўқув юртлари талабала-
ри бандлигини таъминлаш 
бўйича ўтказилган видеосе-
лектор йиғилишида берилган 
вазифалар ижросини таъ-
минлаш мақсадида ташкил 
этилган меҳнат ярмаркасида 
Қашқадарё вилояти макта-

бгача таълим бошқармаси 
бошлиғи  Б.Мўминов, Шаҳри-
сабз шаҳар ҳунармандчилик 
маркази раҳбари Г.Чориева 
иштирок этди.

Меҳнат ярмаркасида 
вилоят нинг шаҳар ва туман 
халқ таълими бўлими ходим-
лари, кадрларга эҳтиёжи мав-
жуд 62 та мактаб директорла-
ри, 47 та боғча мудиралари 
ҳамда иш берувчи корхона ва 
ташкилот вакиллари ўзлари-
даги бўш иш ўринлари ҳақида 
маъ лумотлар тақдим қилди. 

Ярмарка якунида 100 на-
фар талаба бандлигини таъ-
минлаш бўйича келишувларга 
эришилди.  

ЎзА

МЕ¥НАТ ЯРМАРКАСИ – 
ИМКОНИЯТЛАР ЭШИГИ

Қарши давлат университетининг Педагогика 
институтида битирувчи талабаларни иш билан 

таъминлаш мақсадида давлат ташкилотлари ҳамда 
хусусий секторлар ҳамкорлигида "Карьера кунлари" 

меҳнат ярмаркаси бўлиб ўтди.

Ҳозирги кунда Андижон тумани Қорақалпоқ 
ва Бобоғози  маҳалласидаги 500 дан зиёд хона-
дон аҳли сават тўқиш билан шуғулланади. Сават 
тўқишда ҳунармандларимиз маҳаллий ва корейс 
тол новдаларидан фойдаланмоқдалар. Корейс тол 
новдаси камёблиги ва асосан Тошкент вилояти-
дан олиб келинаётганлиги ҳунармандларимизга 
ноқулайлик туғдираётган эди. Туман ҳокими Абду-
жаббор Эгамбердиев ҳунармандлар билан учра-
шиб, мазкур муаммонинг ечимини топишга ваъда 
берган эди. Ҳозирда корейс тол қаламчалари 1,5 
гектар ер майдонига қадалди. Ушбу экилган тол 
қаламчалари 

1 йилга қолмай натижа беради. Сабаби, корейс 
толи чидамлилиги ва тез ўсувчи ҳисобланади. 
Ундан бежирим ва сифатли саватларни тўқиш 
маҳсулотга кўрк беради.

Андижон тумани ҳокимлиги
матбуот хизмати

Сув хўжалигида иннова цион 
технологиялар йўналишида 
мутахассис кадрлар тайёрлаш 
ишлари бундан бир неча йиллар 
аввал бошлаб юборилган. Шу 
ўринда яна бир муҳим вазифа 
бор, яъни олий таълим муасса-
саларида назарий билимларни 
чуқур эгаллаган ёшларда амалий 
кўникмаларни шакллантириш. 
Республикамизда ушбу вазифа 
ижросини биринчилардан бўлиб, 
Жиззах вилоятида жойлашган 
“MASTER BILDING PRODUCTS” 
масъулияти чекланган жамия-
ти шаклидаги қўшма корхона 
бошлаб берди. Жорий йилнинг 
23 мартида корхонага “Тошкент 
ирригация ва қишлоқ хўжалигини 
механизациялаш муҳандислари 
институти” Миллий тадқиқот уни-
верситетидан “Сув хўжалигида 
инновацион технологиялар ва 
улардан фойдаланиш” таълим 
йўналишида таҳсил олаётган 
битирувчи курс талабаларидан 

СУВ ТЕЖОВЧИ ТЕХНОЛОГИЯЛАР:

НАЗАРИЯ ВА
АМАЛИЁТ УЙ¡УНЛИГИ

бўлган асосий жиҳатлар ҳақида 
тушунтиришлар берилмоқда.  
Талабалар машғулотлардан бўш 
вақтларида корхона таркибидаги 
“Фитинг ва ППР қувурлар” ишлаб 
чиқарувчи цехда томчилатиб 
суғориш тизимида ишлатилади-
ган труба, шланг ва фитинглар, 
унинг учун қўлланиладиган хо-
машё ва ишлаб чиқариш жараё-
ни хусусида маълумотларга эга 
бўлишмоқда.

Корхона ходимлари билан 
бир қаторда томчилатиб суғориш 
тизимини ўрнатиш учун фермер 
хўжаликлари далаларига чиқишга 
шай турган талабалар келгусида 
амалиёт даври мобайнида эгал-
лаган билим ва малакаларини 
республикамизда кечаётган сув 
муаммосини ижобий ҳал этишда 
қўллашга, қолаверса тенгдошла-
рига ҳам ўргатишга аҳд қилишган.

Ўзбекистон Республикаси 
Сув хўжалиги вазирлиги 

матбуот хизмати

Сув ресурслари тақчиллиги муаммоси нафақат Ўзбекистонда, балки, бутун 
дунёда тобора долзарб аҳамият касб этиб бормоқда. Сув ресурсларининг 

миқдорий жиҳатдан ҳажмини ошириш имконияти чекланганлиги боис, 
мамлакатимизда мавжуд сув ресурсларидан имкон қадар самарали 

фойдаланиш доимий эътиборда. Бунда замонавий сув тежамкор 
технологиялардан фойдаланиш муаммога муносиб ечимлардан биридир.

4 нафар ҳамда Андижон қишлоқ 
хўжалиги ва агротехнологиялар 
институтидан “Сув хўжалиги ва 
мелиорацияси” таълим йўнали-
шида таҳсил олаётган 6 нафар 
талаба 3 ой мобайнида ишлаб 
чиқариш амалиётини ўташ учун 
қабул қилинди. Талабаларга 
амалиёт раҳбари сифатида 
корхона муҳандиси Абдумурод 
Алимов бириктирилди. Амалиёт-
дан кўзланган асосий мақсад та-
лабаларга томчилатиб суғориш 
тизимининг ҳар бир элементини 
мукаммал ўргатиш, лойиҳалаш 
ва тизимни ўрнатиш жараёнла-
рида бевосита иштирок этган 
ҳолда кўникмалар шаклланти-
ришдир.

Ҳозирда томчилатиб суғориш 
усули ўзининг юқори самара-
дорлиги, яъни сув ресурслари 
етишмаслиги шароитида кам 
сув сарфлаб барқарор юқори 
ҳосил олишга имкон бериши би-
лан ажралиб туради. Экинларга 

ишлов бериш ва суғориш ишла-
рида қўл меҳнатини камайтириш 
ҳамда суғоришни автоматлашти-
риш имкониятларининг юқори-
лиги боис томчилатиб суғориш 
усули бутун дунёда кундан кунга 
кенгроқ майдонларга татбиқ қи-
линмоқда.

Талабаларга машғулотларни 
Туркия давлатидан келиб фао-
лият юритаётган муҳандис, қола-

верса, корхона томонидан ўрна-
тиладиган томчилатиб суғориш 
тизимлари лойиҳачиси Керем 
Акдоған олиб бормоқда. Машғу-
лотлар давомида томчилатиб 
суғориш тизими элементларининг 
ҳар бирига алоҳида тўхталган 
ҳолда, уларнинг барча вазифа ва 
функциялари хусусида, шунинг-
дек, тизимни лойиҳалаш, бун-
да эътибор қаратилиши лозим 

КОРЕЙС ТОЛИ МАҐАЛЛИЙЛАШТИРИЛМОЈДА
Сават тўқиш ўзбек халқининг азалий ҳунари бўлиб,  ота-боболаримиз 

қадимдан ҳар хил новдалардан турли-туман саватлар тўқишган.

Ўзбекистон Республикаси Прези-
денти ҳузуридаги Ахборот ва омма-
вий коммуникациялар агентлигида 
ўтказилган брифингда “Ўзэнергоин-
спекция” ахборот хизмати раҳбари 
Наврўз Норбобоев бу ҳақда маъ-
лумот берди.

– Жорий йилнинг ўтган уч ойи 
давомида “Ўзэнергоинспекция” то-
монидан ваколатли орган билан ке-
лишилган ҳолда ўтказилган тадбир-
ларда бу каби ҳолатлар аниқланди, 
– деди Наврўз Норбобоев. – Унга 
кўра, 126 нафар истеъмолчининг 
электр ва иссиқлик энергиясидан 
ноқонуний фойдаланганлиги маъ-
лум бўлди. Бу ҳолат аниқлангандан 
сўнг энергия таъминот корхоналари 
томонидан жами 40,3 миллиард сўм 
етказилган зарар бўйича қайта ҳи-
соб-китоб қилинди. Шу вақтга қадар 
текширувларда ноқонуний уланган, 
қониқарсиз техник ҳолатдаги жами 2 
минг 191 та электр қурилма, хавф-
сизликка риоя қилмаган 14 та бри-
гаданинг иши тўхтатилди. 148 та 
масъул ходимларга таъсир чоралар 
кўрилиши таъминланди.

Ноқонуний фойдаланиш ҳо-
латларининг энг кўпи Сурхондарё, 
Қашқадарё, Жиззах ва Тошкент ви-
лоятларида аниқланди. Аниқланган 
барча ҳолатлар бўйича тегишли 
ҳужжатлар расмийлаштирилиб 
ҳуқуқни муҳофаза қилувчи органлар-
га тақдим этилди. Жорий йилнинг 
биринчи чораги давомида электр 
тармоқларининг муҳофаза зонала-
рига ноқонуний равишда қурилган 
объектларнинг 10 минг 263 таси 
хатловдан ўтказилди. Уларнинг 7 

минг 206 таси бўйича тузилган дало-
латномалар маҳаллий ҳокимликлар, 
ижроия судларига тақдим этилган. 
Шунингдек, электр энергетика ти-
зими корхоналарида содир бўлган 
жами 5 та бахтсиз ҳодиса махсус 
текширилиб, ҳужжатлар тегишли 
идораларга тақдим этилди.

Брифингда ҳудудий электр тар-
моқлари корхоналари ва ҳуқуқни 
муҳофаза қилувчи органлар билан 
бирга электр тармоқларига ноқо-
нуний уланган истеъмолчиларни 
аниқлаш бўйича қўшма назорат тад-
бирлари ўтказилгани қайд этилди.

Назорат тадбирларида аниқла-
нишича, 277 нафар истеъмолчи 
амалдаги қоидаларга риоя этма-
ган ҳолда 12,8 миллион киловатт 
соат электр энергиясидан ноқону-
ний фойдаланган. Уларнинг бундай 
ҳаракати тизимга 5,7 миллиард сўм 
зарар келтирган.

Тадбирда энергетика тизимидаги 
корхоналар фаолияти ўрганилгани 
ва уларда йўл қўйилган камчиликлар 
ҳам сарҳисоб қилингани маълум қи-
линди. Жумладан, инспекциянинг 
ҳудудий бўлимлари мутахассислари 
томонидан аниқланган тизимдаги 
109 та корхоналарда хавфсизлик 
техникаси қоидаларини бузганлик 
учун 18 та бригада иши тўхтатилган. 
Қувват коэффициентининг шартно-
мавий қийматларига риоя этилиши 
юзасидан кўрилган чоралар сабаб-
ли технологик йўқолиш ларни 127,3 
минг киловатт соатга камайтиришга 
эришилган.

Насиба ЗИЁДУЛЛАЕВА,
ЎзА мухбири.

 Ғўза парвариши

КУЛЬТИВАЦИЯГА 
КИРИШИЛДИ

Самарқандлик азми қатъий, шижоатли деҳқонлар ер 
билан тиллашиб, баҳорнинг ҳар бир кунидан унумли 

фойдаланган ҳолда меҳнат қилишмоқда.

Чигит экиш билан боғлиқ агро-
техник тадбирларнинг ўз вақтида ва 
сифатли ўтказилгани боис, жорий 
йилда вилоятда 75 минг 356 гектар 
ер майдонига чигитнинг иқлим ша-
роитига мос, эртапишар ва серҳосил 
навлари экилмоқда.

Чигит экиш билан боғлиқ агротех-
ник тадбирлар “Ўзагроинспекция”нинг 
Самарқанд вилояти бошқармаси ва 
туманлар бўлимлари томонидан жид-
дий назоратга олинган бўлиб, кунлик 
таҳлил қилинмоқда. 

Вилоятнинг Жомбой, 
Каттақўрғон туманларида-
ги кластер корхоналари ва 
фермер хўжаликлари томо-
нидан чигит экиш ишлари 
давом этаётган бир вақтда, 
пахтачилик ва пастдарғом-
лик деҳқонлар ғўза ниҳол-
ларига биринчи ишлов бе-
риш тадбирларини уюшқоқлик билан 
ўтказишмоқда. Мазкур туманларда 
бир кунда 25-29 гектар ер майдон-
ларидаги 100 фоиз униб чиққан ғўза 

ниҳолларига биринчи ишлов бериш 
ишлари тажрибали механизаторлар 
томонидан амалга оширилмоқда. 
Мавсум бошидан бери 112 гектар 
ер майдонида биринчи культивация 

тадбирлари амалга оширилди.
Адилжон АРЗИҚУЛОВ,
“Ўзагроинспекция”нинг 

Самарқанд вилояти бошқармаси 
катта инспектори.

ЭЛЕКТР ТАРМОЈЛАРИГА НОЈОНУНИЙ УЛАНИШ 
Б¤ЙИЧА ЖАМИ 221 ТА ҐОЛАТ АНИЈЛАНГАН
Жорий йилнинг январь-март ойларида 35 киловольт 

кучланишли ва ундан юқори электр қурилмаларига эга бўлган 
тадбиркорлик субъектлари, энергия тизими корхоналари, 

давлат ташкилотларида ҳамда электр тармоқларига 
ноқонуний уланиш бўйича жами 221 та ҳолат аниқланди.

Ушбу ҳисобот МЧЖ шаклидаги аудиторлик "KONSAUDITINFORM" агентлиги ташкилоти 
томонидан 31.12.2021 йилдаги ижобий хулоса билан тасдиқланди. 

(Лицензия Молия вазирлиги томонидан Серия № 00807 рақами остида 10.04.2019 йилда берилган.)

код ТАЪРИФ КЎРСАТКИЧЛАР МИНГ СЎМ
АКТИВЛАР

10 10100 Кассадаги накд пуллар ва бошқа тўлов хужжатлари 19 187
20 10500 Банкларга қўйилган депозитлар ва бошқа маблағлар 547 527
30 16300 Олиниши лозим бўлган ҳисобланган фоизлар 236 992
40 Сотиб олинган дебиторлик қарзлари - факторинг

50

124 01+12405+12409+12501*+
12505*+12509*+12701* +127 05*+
12709*+14801*+148 09*+14901*+
14909*+151 01* +151 09*+15701 +

157 03*+15705**+ 15707*

Кредитлар (микрокредит, микроқарз, истеъмол), брутто 8 351 281

51 12499+12599*+12799* +14899* +
14999*+1519 9*+15799 Минус: кредитлар бўйича қурилиши мумкин бўлган зарарлар захираси 296 066

52 Кредитлар, соф (50 код - 51 код) 8 055 215
60 156 00*+15709*-15699 Микролизинг, соф 386 936
70 16500 Асосий воситалар, соф 1 141 188
80 16600 Номоддий активлар, соф 0
90 16701 Бошқа хусусий мулклар
91 16707+16799 а. Минус: Қурилиши мумкин бўлган зарарларни коплаш захираси
92 б. Бошқа хусусий мулклар, соф (90 код-91 код) 0

100 19900+16100*+16400 Бошқа активлар 612 302
110 Жами активлар (10+20+З0+40+52+60+70+80+92+100) 10 999 347

МАЖБУРИЯТЛАР ва КАПИТАЛ

МАЖБУРИЯТЛАР
210 21400+21600+22000 тўланиши лозим бўлган кредитлар ва қарзлар 5 330 000
220 22100 Лизинг бўйича мажбуриятлар 210 397

230*** 23600 Чикарилган облигациялар 0
240 22400 Тўланиши лозим бўлган фоизлар 222 728
250 22500 Тўланиши лозим бўлган ҳисобланган солиқлар 96 276
260 22800 Муддати узайтирилган даромадлар 4 130
270 29800+22200* Бошқа мажбуриятлар 71 856
280 Жами мажбуриятлар (210+220+230+240+250+260+270) 5 935 387

КАПИТАЛ
310 30301 Устав капитали 9 009 549

311••• 30312+30318-30306-30324 а. Акциялар - оддий 0
312*** 30309+30315-30303-30321 б. Акциялар - имтиёзли 0
320*** 30600 қўшилган капитал 0

330 30900 Захира капитали 171 102
331 30903 а. Умумий захира фонди 93 103
332 30905+30908 б. Бошқа захира ва фондлар 77 999
340 31203 Тақсимланмаган фойда -6 194 399
350 (40000-50000)+31206 Жорий йил фойдаси (зарар) 2 077 709
360 Жами капитал 5 063 961
370 Жами мажбуриятлар ва капитал (280+360) 10 999 347

МОЛИЯВИЙ НАТИЖАЛАР ТЎҒРИСИДАГИ ҲИСОБОТИ
2021 йил “31” декабрь ҳолатига

“ALFA MIKROKREDIT TASHKILOTI”НИНГ БАЛАНС ҲИСОБОТИ”
2021 йил “31” декабрь ҳолатига

код ТАЪРИФ КЎРСАТКИЧЛАР МИНГСЎМ
1. ФОИЗЛИ ДАРОМАДЛАР

110 40400 Банклардаги депозитлар бўйича Фоизли даромадлар 0
120 42000+44200*+44701+44705** Жисмоний шахсларга берилган кредитлар (микрокарзлар) бўйича фоизли даромадлар 3 680 334
130 42100*+44300*+44703* Якка тартибдаги тадбиркорларга берилган микрокредитлар бўйича Фоизли даромадлар 47 063
140 42300*+44500*+44707* Юридик шахсларга берилган микрокредитлар бўйича Фоизли даромадлар 47 276
150 45100* Микролизинг бўйича Фоизли даромадлар 24 490
160 , 44900 Бошқа Фоизли даромадлар 0
170 Жами фоизли даромадлар (110+120+130+140+150+160) 3799162

2. ФОИЗЛИ ХАРАЖАТЛАР
210 50600 Жалб қилинган қарз маблағлари бўйича фоизли харажатлар 674 724
220 53106+54106 Банклардан олинган кредитлар бўйича тўланиши лозим бўлган фоизли харажатлар 0

230
5311 2*+5311 4*+53118* +53122*+
53126*+53196*+54112*5411 4*+

5411 8*+54 122*+54126*+54 1 96*
Бошқа кредиторларга тўланиши лозим бўлган фоизли харажатлар 35 241

240 54200* Чиқарилган облигациялар бўйича фоизли харажатлар 0
250 54400 Лизинг (микролизинг) бўйича Фоизли харажатлар 67 397
260 54900 Башқа фоизли харажатлар 0
270 Жами фоизли харажатлар (210+220+230+240+250+260) 777 362

310 3. КРЕДИТЛАР БЎЙИЧА ҚУРИЛИШИ МУМКИН БЎЛГАН ЗАРАРЛАРНИ БАҲОЛАШГАЧА 
БЎЛГАН СОФ ФОИЗЛИ ДАРОМАДЛАР (170-270) 3 021 800

320 56802+56838*+56842 Минус: Кредитлар бўйича кўрилиши мумкин бўлган зарарларни баҳолаш 187 639
330 Кредитлар бўйича кўрилиши баҳоланган сўнг соф фоизли даромадлар (310 -320) 2 834 161

4. ФОИЗСИЗ ДАРОМАДЛАР
410 45200 Хизматлар ва бошқа воситачиликдан олинган даромадлар 10
420 45400* Хорижий валюта кvрси ўзгариши натижасида олинган фойда 0
430 45900 Башқа фоизсиз даромадлар 1970017
440 Жами фоизсиз даромадлар (410+420+430) 1 970 027

5. ФОИЗСИЗ ХАРАЖАТЛАР
510 55100 Кўрсатилган хизматлар ва воситачилик харажатлари 47 431
520 55300* Хорижий валюта курси ўзгариши натижасида кўрилган зарарлар 0
530 55900 Башқа фоизсиз харажатлар 36 818
540 Жами фоизсиз харажатлар (510+520) 84 249

600 6. ОПЕРАЦИОН ХАРАЖАТЛАРГАЧА СОФ ФОЙДА (330+440-540) 4 719 939

7. ОПЕРАЦИ ОН ХАРАЖАТЛАР
710 56100 Ходимлар иш ҳақи ва улар учун қилинган башқа харажатлар 909 589
720 56200 Ижара ва таъминот харажатлари 119 569
730 56300 Хизмат сафари ва транспорт харажатлари 16 606
740 56400 Maъмурий харажатлар 342 693
750 56500 Репрезентация ва хайрия 28 600
760 56600 Эскириш харажатлари 312 421
770 56700 Суғурта, солиқ ва башқа харажатлар 538 576
780 Жами операцион харажатлар (710+720+730+740+750+760+770) 2 268 054

800 56800-56802-56838*-56842 8. КРЕДИТЛАР БИЛАН БОҒЛИҚ БЎЛМАГАН ҚУРИЛИШИ МУМКИН БЎЛГАН 0

900 9. ФОЎДА COЛИҒИ ВА БОШҚА ТУЗАТИШЛАРГАЧА БЎЛГАН СОФ ФОИДА 2 451 885
10 . ФОИДА СОЛИFИ

1000 56902 Фойда солиғини баҳолаш 374 177

1100 11 . ТУЗАТИШЛАРГАЧА БЎЛГАН ФОНДА (900-10 00) 2 077 709
1110 Дт 31206 ёки Кт 31 206 Фойдагача бўлган тvзатишлар, соф* 0

1200 12. СОФ ФОЎДА (ЗАРАР) (1100 +1110) 2 077 709

Афсуски, ёнғин хавфсиз-
лиги хизмати ходимлари то-
монидан аҳоли ўртасида олиб 
борилаётган профилактик ва 
тушунтириш ишларига қара-
масдан айрим юртдошларимиз 
томонидан ёнғин хавфсизлиги 
бўйича белгиланган тартиб ва 
қоидаларга амал қилинмасли-
ги, оддий эътиборсизлик оқи-
батида баъзи ҳолларда ёнғин 
билан боғлиқ нохуш вазиятлар, 
талафотлар, ҳатто, фалокатлар 
юз бермоқда. Масалан, биргина 
масъулиятсизлик туфайли жорий 
йилнинг 5 март куни Яккасарой 
тумани А.Қаҳҳор 6 тор кўчаси 
33-хонадоннинг янги қурилаётган 
биносининг иккинчи қаватидаги 

кийиниш хонасида ёнғин содир 
бўлган ва уйнинг шифт қисми 
ва жиҳозлари ёнган. Ўтказил-
ган тезкор тадбир натижасида 
маълум бўлдики, ушбу кўнгилсиз 
ҳолатнинг келиб чиқишига қурув-
чиларнинг кийиниш хонасида 
ностандарт иситиш печини кўп 
вақт давомида назоратсиз қол-
дирганлиги  сабаб бўлган. Албат-
та, ёнғин ўз вақтида ўчирилиб, 
хавф-хатарнинг олди олинди.

Шу ўринда сергаклик ва огоҳ-
лик доимо кўнгил хотиржамлиги-
ни таъминлашини эслатиб ўтиш 
жоиз.

Достон МАҲКАМБОЕВ,
Яккасарой тумани ФВБ  
НТБ бошлиғи, капитан.

(Боши 1-саҳифада)
Қўшни “Хонобод” давлат хўжалиги 

саб завот уруғчилиги етиштиришга их-
тисослашган бўлиб, бу ерда тайёрлана-
ётган уруғликлар харидоргир эканлиги 
эвазига даромад юқори бўлаётганли-
гини англади. Бир эмас, кўп бор “Хоно-
бод”га бориб унинг раҳбари Маҳмуджон 
Олимжоновнинг этагидан тутди. Кўрган-
лари ва билганларини далада тажриба 
ўтказишдан чарчамади. Ўша пайтлари 
ғўза майдонларини босқичма-босқич 
қисқартириш жараёни бошланаётган бў-
либ, ана шу имкониятдан фойдаланиш 
ҳақидаги фикр-мулоҳазаларини хўжалик 
раҳбарига билдирди. Шу баробарида 
атрофдаги илғор  сабзавоткор сифатида 
танилган Андижон туманидаги Охунбо-
боев номли давлат хўжалиги бригада 
бошлиғи Усмонали Қурбонов ҳузурига 
тез-тез боришни канда қилмади. Ушбу 
бригадада сабзавотчилик шу қадар ри-
вожланган эдики, ҳар ҳайдовда гектарига 
40-50 тоннадан гўнг бериш одатга айлан-
ганди. Помидор, карам, бақлажон, булғор 
қалампири кўчатлари махсус сеялкада 
эгатларга ўтказилар, помидор ҳосили 
эса комбайнда териларди. Ҳосилдорлик 
гектарига 100 тоннадан ортиб, харидори 
бисёр эканлиги ҳайратланарли эди. Ма-
ликжон устозидан ўзигина сабоқ олмади, 
навбатма-навбат бригада бошлиқлари, 
сувчилар Усмонали Қурбоновдан кўчат 
етиштиришдан тортиб то ҳосилни бозорга 
чиқаришгача бўлган жараённи ўзлашти-
ришдики, “Қорасув”да ҳам бўй кўрсата 
бошлади. Хўжаликда етиштирилаётган 

ўнлаб хилдаги сабзавот уруғлари хари-
доргирлиги билан тездаёқ республикамиз 
ташқарисида ҳам эътибор қозонди. Ай-
ниқса, Татаристонда улгуржи талабгор-
лар кўпайди ва бу ҳамкорлик кўп йиллар 
давом этди. Даромад ортиши ортидан 
хўжаликда қуввати уч миллион шартли 
банка консерва маҳсулотлари тайёрлов-
чи завод ишга туширилди. Натижада янги 
иш ўринлари яратилиши баробарида 
мева ва сабзавотлар исрофгарчилиги 
барҳам топди. Вилоятда биринчилардан 
бўлиб сиғими 500 тонналик совутгич қу-
рилди. Бу билан мижозларга маҳсулот 
юбориш узлуксизлиги таъминланди. 
Далада ишлаётган дехқонларнинг хо-
надонларига барака кирди. Айни вақтда 
қишлоқда ободончилик учун имкониятлар 
эшиги очилди. Биринчи навбатда табиий 
газ, сув тармоғи тортилди. Ижтимоий 
объектлар қурилиши кўлами кенгайди.

Ўша пайтда Вазирлар Маҳкамаси 
раисининг биринчи ўринбосари  Исмоил 
Жўрабеков иштирокида “Қорасув”да Рес-
публика миқёсидаги кўргазмали семинар 
ўтказилди. Унда иштирок этганларнинг 
барчаси бу ерда эришилаётган натижа-
ларни обдон ўрганишди ва ўз ҳудудла-
рида тадбиқ этиш учун ҳамкорлик сари 
қадам ташлашди. Қайд этганимиздек, 
Ислом Каримов даладаги суҳбатда Тош-
кентдан мутахассислар юборишини ай-
тган эди. Ана шу семинардан сўнг кўп 
ўтмай Маликжон Қосимовга Ўзбекистон 
Республикасида хизмат кўрсатган иқти-
содчи фахрий унвони муносиб кўрилди.

Йўлимиз Қорасув томонларга тушиб 

қолса, Маликжон Қосимов билан бирга 
ишлаган кўплаб инсонлар билан кўриша-
миз. Уларнинг аксарияти унинг раҳбар-
лигида эришилган натижаларни мўъжи-
зага қиёслашади. Бошдан дўппини олиб, 
суҳбатдошларнинг фахр-ифтихор билан 
Маликжон Қосимов ҳақида сўз юритиш-
лари мағзини чақсангиз, ҳақиқатдан ҳам 
“Қорасув”даги ислоҳотлар ўзгача кечган-
лигига қайта-қайта ишонч ҳосил қила-
сиз. Айтайлик, шовқин-суронга бой бўл-
ган 90- йилларда хўжаликка оз эмас бир 
неча турдаги 1950 тонна қувурлар, ўнлаб 
вагон ёғоч- тахталар келтирилганлиги 
ва эҳтиёждан ортганлари бошқа хўжа-
ликларга ҳам берилганлиги ҳақиқатдир. 
Россиядан пул ўтказмалари масаласида 
қатор қийинчиликлар юз бера бошлаган 
чоғда 200 миллион рублни Татаристон 
банкларидан суғуриш оғир кечди. Ушбу 
маблағнинг ҳамкорлар томонида қолиб 
кетиши эҳтимоли юқорилигини ҳис эта 
олган Маликжон Қосимов ўша пулни  Қо-
зондаги фармацевтика корхонаси ҳисоб 
рақамига ўтказиб, ўша пайтда зарурат 
бўлган дори-дармонлар партиясини олиб 
келди. Катта йиғинда олиб келинган дори- 
дармонларни вилоят соғлиқни сақлаш 
бошқармасига беғараз  тақдим этди.

Обиджон Комилов, Неъматжон Аб-
дуқодиров, Йўлдошвой Тешабоев, Тила-
волди Худойбердиев, Одилжон Ҳамидов 
каби биродарларимиз Маликжон Қоси-
мовни ёдга олишиб, меҳнат фаолияти 
давомида ҳамиша камтарлик ва каттаю 
кичикка ҳурматда бўлганлигини сўзлашди. 
Орамиздан кетган Маликжон Қосимов 
ҳамқишлоқлари таъбири билан айтган-
да, инсонийликнинг зийнати эди. У туман 
ҳокимининг биринчи ўринбосари, ҳоким, 
вилоят ҳокимлигининг масъул ходими 
ва ўрмон хўжалиги давлат қўмитасида 
бўлим бошлиғи бўлиб фаолият юритган. 
Туман, вилоят кенгашлари ва Ўзбекистон 
Республикаси Олий Мажлиси депутати 
сифатида ҳамиша элга дармон бўлишдек 
мақсад билан яшаган.

Қобилжон АСҚАРОВ,
“Qishloq hayoti” мухбири.

ИСЛО²ОТЧИ РАИС ЯРАТГАН

МªЪЖИЗА

Қарор асосида ер участкала-
рини иккиламчи ижарага бериш 
эмас, балки деҳқон хўжалиги 
ташкил этиш учун 10 йил муд-
датга ижарага бериш тартиби 
жорий қилинди. Бунда аҳолининг 
яшаш жойидан узоқда жойлаш-
ган бўш турган ёки захирадаги 
ер участкаларида ишсиз, даро-
мадга эга бўлмаган фуқаролар 
деҳқон хўжалиги юритиш учун 
дуч келадиган қийинчиликлар-
ни бартараф қилишга алоҳида 
эътибор берилмоқда. Аҳолининг 
ишсиз қатламини деҳқон хўжали-
ги билан банд қилиш жараёни-
нинг шаффофлигини таъминлаш 
учун ер участкаларини ижарага 
бериш бўйича материалларни 

ЕР ОЛМОЈЧИМИСИЗ, МУАММОСИЗ

тўплаш, кўриб чиқиш, уларни 
ваколатли органлар ва ташки-
лотлар билан келишиш “E-IJARA” 
ахборот тизими орқали амалга 
оширилиши белгиланди. Қиш-
лоқ хўжалиги мақсадлари, шу 
жумладан, деҳқон хўжалигини 
юритиш учун ер участкаларини 
“E-AUKSION” электрон савдо 
платформасида очиқ электрон 
танлов ўтказиш орқали ижарага 
бериш тизими мамлакатимизда 
амалга оширилаётган очиқлик 
сиёсатига ҳамоҳангдир. Ушбу 
норматив-ҳуқуқий хужжатлар-
нинг яна бир эътиборга молик 
жиҳати шундаки, деҳқон хўжалиги 
юритиш учун ер участкаларини 
очиқ электрон танлов орқали 

ижарага беришда ўз томорқаси-
да мева-сабзавотчилик, полиз 
маҳсулотларини етиштириш ва 
узумчиликда яхши натижалар-
га эришган, ушбу соҳалардан 
бирида таянч мутахассисликка 
эга бўлган фуқароларга, “Темир 
дафтар”, “Аёллар дафтари” ва 
“Ёшлар дафтари”да рўйхатда 
турган эҳтиёжманд оилаларга 
ҳамда хориждан қайтиб келган 
меҳнат мигрантларига алоҳида 

устуворлик берилмоқда.
Таъкидлаш жоизки, мамлака-

тимизда амалга оширилаётган 
бу каби ислоҳотларда биринчи 
навбатда инсон ва унинг ман-
фаатлари ҳамда инсон қадрини 
улуғлашга бўлган муносабатлар 
мужассамдир. 

Қосим ҲУСАНОВ,
Оқолтин туманлараро 

иқтисодий суди 
девонхона мудири.

Президентимизнинг 2021 йил 23 ноябрдаги 
“Мева-сабзавотчилик ва узумчиликда оилавий 
тадбиркорликни ривожлантириш, қишлоқ 
хўжалиги ишлаб чиқаришида деҳқон 
хўжаликларининг улушини ошириш чора-
тадбирлари тўғрисида”ги қарори аҳолининг 
ишсиз қатламини деҳқон хўжалиги билан 
банд қилиш борасидаги муҳим ислоҳотлар 
давомини таъминламоқда. 

 “1050”  ва “101”  огоҳлантиради!

ЁНҒИНГА ҚУРУВЧИЛАРНИНГ 
МАСЪУЛИЯТСИЗЛИГИ 

САБАБ БЎЛГАН
Инсон ҳаёти ва саломатлигини асраб-авайлашда 

кўпчилик унча аҳамият бермайдиган шундай омиллар 
борки, уларга озгина эътибор беришимиз нафақат 

ўзимиз, балки атрофдагиларнинг ҳам хавфсизлигини 
таъминлашга ижобий таъсир кўрсатади.

Шу боис ҳам бу борада мунтазам тарғибот ишларини олиб 
боришимиз керак. Ҳурматли юртдошларимиздан шуни сўраб 
қоламизки, бу борада ҳеч қачон масъулиятни сусайтирманг!

Хонадонларда, қайта таъмирланаётган ҳамда янги қурилаёт-
ган турар жой биноларида фавқулодда вазиятлар ҳамда ёнғин 
содир бўлмаслиги учун ёш болаларни уйда ёлғиз қолдирманг, 
газ ва электр асбоблари, очиқ оловдан доимо эҳтиётлик билан 
фойдаланиб, кўп ёнғинлар оловдан эҳтиётсизлик натижасида  
содир бўлишини унутманг! Уйдан чиқишдан олдин газ ва электр 
ускуналарининг ўчирилганлигини текширинг, ностандарт ва 
қўлбола сақлагичлар, вақтинча ўтказилган  электр симларидан 
фойдаланманг, ёнғин чиққанда “101”, фавқулодда вазиятда 
“1050” рақамларига қўнғироқ қилишни ёдда тутинг!

А.Р.ТУРАХАНОВ,
Сергели тумани ФВБ бошлиғи.

ЭСЛАТМАЛАРИМИЗ 
ҲУШЁРЛИККА УНДАЙДИ

Маълумки, ёнғин хавфсизлиги қоидаларига қатъий 
амал қилиш ҳақидаги эслатмалар албатта, ҳар 

биримизни ҳушёрликка ундайди.

 Эълонлар

Тўғрида, ишкомидаги узумларни 
ари талаган, оёқ остидаги йўлак-
лардан шўр тепчиган, қора сувоқ, 
оқланмаган эски бинодаги боғчадан 
уйимиз, кўча-кўйни чангитиб юри-
шимиз афзал эдида. Ана шунинг 
учун ҳам биринчи куннинг ўзидаёқ 
тарбиячи болаларни ухлатаётган 
пайтда қочиб кетгандим. Ҳар куни 
боғчага бормайман, макарон овқати-
ни ичмайман, дея хархаша қилганим 
қилганди...

Яқинда Мингбулоқ туманининг 
чекка маҳаллаларидан бири Мо-
мохонда бўлдим. Бир вақтлар қум 
барханлари қуршовида шаклланган 
мўъжаз аҳоли маскани бугун Янги 
Ўзбекистоннинг обод ва кўркам 

ЖАЖЖИЛАР МАСКАНИДАН АЖИБ ЛАВҲАЛАР

маҳалласига айланибди. Маҳалла 
раиси Асқарали Холмирзаевнинг 
айтишича, 642 хонадондан иборат 
Момохоннинг аҳолиси бугун 3200 
нафардан ошибди. Уларнинг кўпчи-
лиги ҳудуддаги корхона ва фермер 
хўжаликларида меҳнат қилиб, бах-
тли ҳаёт кечирмоқда. Уларнинг 461 
нафар ўғил-қизлари барча шароит-
ларга эга 16-умумтаълим мактабида 
таҳсил олмоқда.

Асқарали аканинг таъкидла-
шича, пойтахт, вилоят марказла-
ридаги тарбия муассасаларидан 
қолишмайдиган, туман мактабгача 
таълим бўлимига қарашли 45-сон-
ли мактабгача таълим ташкилоти-
да “Сифатли  таълим-тарбия бош 

мақсадииз” мавзусида ўқув амалий 
семинар режалаштирилган экан. 
Махалла раиси сизни боғчамизга 
таклиф этаман, йўқ деманг, ишонч 
билан айтаманки, унинг фидойи тар-
биячилари меҳнатига тасаннолар 
айтмасдан қайтмайсиз, деб қолди.

Пешлавҳасига “45-сонли мак-
табгача таълим ташкилотига хуш 
келибсиз”, дея ёзиб қўйилган, 1969 
йилдан буён фаолият кўрсатиб ке-
лаётган, 2018 йилда тўлиқ капитал 
таъмирдан чиқарилган замонавий 
тарбия масканининг файзи, тарова-
ти, ободлиги  барчани лол қолдирди. 
Боғча саҳнидаги сўрида жажжилар 
билан дилдан суҳбат қураётган пиру 
бадавлат отахону онахонларнинг 

суратлари илиб  қўйилган. Шу куни 
семинар қатнашчилари билан МТТ 
фаолияти билан танишдик. “Тил 
билган эл билар” мавзусидаги очиқ 
машғулотларда рус, ингилиз тилида 
бийрон-бийрон савол-жавоб қилаёт-
ган, шеър ёд айтаётган жажжилар 
ўзлаштириши юқори баҳоланди. 
МТТ устахонасида услубчи, тар-
биячи ва болалар иштирокида ўт-
казилган машғулотда тайёрланган 
кўркам ва бежирим ўйинчоқлар 
мехмонларга соға этилди. “Ўлка-
мизда бахор” мавзусидаги миллий 
анъаналаримиз акс этган мусиқали 
дастур давомида иштирокчиларнинг 
гудурос қарсаклари олқишларга ула-
ниб кетди.

Лўнда қилиб айтганда, вилоят-
нинг чекка бир маҳалласидаги 
 болалар боғчасидаги таълим- тарбия 
даражаси, ходимларнинг изланиб, 
имконият қидириб юқори натижа-
ларга эришаётганлиги барчани 
мамнун этди. Гулнорахон Исманова 
бошчилигида фидокорона меҳнат 
қилаётган жамоа аъзоларига чин 
қалбдан миннатдорлик сўзлари 
изҳор қилинди.

Равшанбек МИРЗАОЛИМОВ,
“Qishloq hayoti” мухбири.

Бола пайтим уйда шўхлик 
қилаверганимдан Зебихон 
бувим мени маҳалладаги 
болалар боғчасига олиб 
борди. Кўримсизгина, 
дарвозаси очилиб, 
ёпилганида ғичирлаб 
овоз чиқариб турадиган 
ҳовлига кириб, юрагим 
бир сесканиб кетганди.

Ҳазорасплик Иброҳим ота Қурбонов нафақада бўлсада тиниб-тинчимайди. 
Изланувчан ва ташаббускор бу инсон бундан икки йил муқаддам 72 

ёшида қишлоқ хўжалиги фанлари бўйича фалсафа доктори илмий 
даражасини муваффақиятли ҳимоя қилган эди. Кекса олим ўз томорқасида  

хон нашватиси, Ҳазорасп олмаси, ўрик, анор, бодом, шафтоли каби 
дарахтларнинг ноёб турларини парваришлаб келади.

Юртимиздаги ижтимоий-сиёсий жараёнларда доим фаол бўлган отахон 
“Яшил макон” умуммиллий лойиҳасида ҳам ўзига хос ташаббус билан 

чиқди: маҳалла ҳудудига 74 ёшига мос  қилиб 74 туп дарахт кўчатларини 
ўтқазди. Иброҳим отанинг бу ташаббусини ҳазорасплик фахрийлар 

қўллаб-қувватлаб, кўчат экиш тадбирларида фаол иштирок этмоқдалар.

Кўп йиллар аввал ёшлар ўқув дасту-
ри бўйича Кунчиқар юртда бўлгандик. 
Японияда автомобиль йўлларнинг тиқи-
линчлиги... эҳе... Бир префикториядан 
бошқасига кўпинча махсус автобусда 
боришга тўғри келарди. Иштирокчилар-
дан кимдир Шерали Жўраев ижросидаги 
қўшиқни қўйди. Кўпинча бундай пайтда 
тадбир иштирокчилари ўзлари истаган 
миллат вакили қўшиғини тинглаш учун 
бироз қайсарлик қилишарди. Рус, япон, 
қозоқ, қирғиз, тожик, қўйинг-чи, турли 
миллат вакиллари бор эди.

Ажабки, барча Ўзбекистон хонандаси 
Шерали Жўраев ижросидаги қўшиқлар-
ни мириқиб, завқланиб, яхши маънода 
ҳайрат ва таажжуб билан тингларди. 
Менинг эса негадир йиғлагим келарди. 
Сабаби, олис юртдаги шароит ҳар қанча 
зўр бўлмасин, барибир, қўшиқ орқали 
Ўзбекистон муҳити, она юрт ҳавоси, 
соғинчи одамни энтиктириб юборган эди.

Ҳа, санъаткор маҳоратининг қудра-
ти, унинг бетакрор истеъдоди, овоз им-
конияти она тилимизни тушунмаса-да, 
жаҳоннинг кўплаб халқлари юрагига 
кириб боргани рост. Хонанда Ер курра-
сининг кўплаб мамлакатларида бўлган. 
Жонажон Ўзбекистон санъатини баланд 
ва юксак пардаларда тараннум этган! 
Миллионлаб тингловчилар меҳрини 
қозонган!

Барчамиз Шерали Жўраев ижроси-
даги қўшиқларни катта концертларда, 
майли-да, тўй-ҳашамларда, ўзбегим-
нинг катта тантаналарида кўрганмиз. 
Унинг аудитория билан ишлаш маҳо-
рати, ўзимизга, яъни ўзбекларгагина 
хос бўлган чапанилиги, мардлиги, то-
мошабинга, саҳнага, нуроний отахон 
ва онахонларга айрича ҳурмати ва 
меҳрига, юрагининг тошқин дарё каби 
кенглигига баримиз гувоҳ бўлганмиз. 
Қарангки, устоз санъаткорнинг қўшиқла-
ри ҳам унинг ўзидек чапани, соф ўзбе-

кона, дарёдил қўшиқлар! Давраларда 
наинки миллатдошларимизни, балки 
бошқа миллат вакилларини ҳам ўзбекча 
куйлатиб юбора олишига ҳам кўп марта 
гувоҳ бўлганмиз.

Унинг ижроси ўта мукаммаллигининг 
сабаби ҳам, эҳтимол, Алишер Навоий, 
Заҳириддин Муҳаммад Бобур, Саъдий 
Шерозий, Ҳофиз, Жалолиддин Румий, 
Огаҳий, Машраб, Расул Ҳамзатов, Эркин 
Воҳидов, Абдулла Орипов каби шеърият 
дунёсининг гултожлари ижодидан таркиб 
топгани билан ҳам боғлиқдир. Айни пайт-
да бу бетакрор ва умрбоқий қўшиқлар но-
дир овоз, энг асосийси, ўз Ватани, халқи, 
мухлисларига меҳр-муҳаббатдан, теран 
эътиқоддан илдиз олгани рост.

Ўзбекистон Республикаси Президен-
ти ижодкор зиёли аҳли борки, барига 
айрича эътибор ва ғамхўрлик кўрсатиб 
келаётганига гувоҳмиз.

Давлатимиз раҳбарининг ноёб истеъ-
доди, кўп йиллик самарали ва бетакрор 
ижоди билан ўзбек қўшиқчилик санъа-
тини ва миллий маданиятимизни риво-
жлантириш, унинг шон-шуҳратини дунё 
халқлари ўртасида кенг тарғиб этишга 
қўшган беқиёс ҳиссаси учун таваллу-
дининг 75 йиллиги муносабати билан 
Ўзбекистон халқ артисти, “Ватандошлар” 
жамоат фондининг Васийлик Кенгаши 
раиси Шерали Жўраевни “Эл-юрт ҳур-
мати” ордени билан мукофотлашга оид 
фармони санъатсевар халқимиз учун 
катта қувончга айланди. Негаки, бу юк-
сак истеъдод соҳиби билан бирга унинг 
шинавандалари учун ҳам юксак эътибор, 
эътироф, шараф, демакдир. Давлати-
миз раҳбари ушбу сана муносабати би-
лан ҳурматли ҳофизимизга табрик ҳам 
йўллади. Ҳа, бундай эътибор миллий 
санъатимизга бўлган ҳақиқий меҳрнинг 
юксак ифодасидир.

Назокат УСМОНОВА,
ЎзА мухбири.

МИЛЛИЙ САНЪАТИМИЗ,
УСТОЗ САНЪАТКОРИМИЗНИНГ

Унинг овози бетакрор, 
ижроси ноёб. 
Мамлакатимизда, умуман, 
жаҳонда ўзбек миллий 
мусиқасини қадрловчи, 
эъзозловчи мухлис борки, 
бари машҳур хонанда, 
Ўзбекистон халқ артисти 
Шерали Жўраев ижросининг 
тингловчиси саналади.

ЮКСАК ЭЪТИРОФИ

Семинарда Янгиҳаёт  
тумани статистика бўлими 
ходимлари иштирокчиларга 
рўйхатга олиш 2023 йил 1-25 
ноябр кунлари ўтказилиши, 
ушбу тадбирга тайёргарлик 
ишларини ташкил этишда 
кўча номлари, хонадон тар-
тиб-рақамларини шакллан-
тириш, кадастр агентлиги 
билан ҳаморликда маҳал-
ла фуқаролар йиғинининг 
картографик чизмалари-
ни янгилаш, қўшимчалар 
киритиш хусусида айтиб 
ўтди. Шунингдек, аҳолини 
рўйхатга олишнинг асосий 

вазифалари аҳолининг соғ-
лиғини мустаҳкамлаш, хо-
тин-қизлар ва болаларнинг 
яшаш шарт-шароитларини 
яхшилаш, оилаларга ёрдам 
кўрсатиш бўйича чораларни 
ишлаб чиқиш мақсадида аҳо-
ли таркибидаги, мамлакат-
нинг демографик вазиятда-
ги ўзгаришларни баҳолашга 
доир маълумотлар базаси-
ни кенгайтиришдан иборат 
эканлиги таъкидлаб ўтилди.

А.МАМАТОВ,
Янгиҳаёт тумани 

статистика бўлими 
бошлиғи.

Мазкур мактабда анъ-
анага айланиб улгурган 
бу тадбирда юқори синф 
ўқувчилари тикувчилик, 
сартарошлик, боғдорчи-
лик, дурадгорлик, пазан-
дачилик йўналишлари 
бўйича ўзаро беллашди, 
йил давомида олган би-
лим ва кўникмаларини 

амалда намойиш этиш-
ди. Ўз қўллари билан 
тиккан буюмлар, ясаган 
дурадгорлик асбобу уску-
налар ҳакамлар ҳайъати 
томонидан муносиб баҳо-
ланди. Ғолиб ўқувчилар-
га ҳомийлар томонидан 
қимматбаҳо совғалар топ-
ширилди. Карнай, сурнай 

садоларига уланиб кетган 
куй-қўшиклар йиғилган-
лар қалбига сурур бахш 
этди.

Абусаид НУРБОЕВ,
Мирзо Улуғбек 

туманидаги 105-махсус 
мактаб интернатининг 

адабий-ижодий 
тарғиботчиси.

“МЕ¥НАТ ИНСОННИ 
УЛУ¢ЛАЙДИ”

Тошкент шаҳар Мирзо Улуғбек туманидаги 105-махсус 
мактаб интернатида “Меҳнат инсонни улуғлайди”, 

шиори остида меҳнат байрами бўлиб ўтди.

ХОРАЗМ ВИЛОЯТИ

74 ЁШИДА
74 ТА К¤ЧАТ ЭКДИ

АҲОЛИНИ РЎЙХАТГА 
ОЛИШ БЎЙИЧА

СЕМИНАР ТАШКИЛ ЭТИЛДИ
Тошкент шаҳри Янгиҳаёт туманидаги 

8-умумий ўрта таълим мактабида 
Ўзбекистон Республикаси Вазирлар 
Маҳкамасининг 2020 йил 11 ноябрдаги 

“Ўзбекистон Республикасида 2023 йил 
аҳолини рўйхатга олишга тайёргарлик 
кўриш ва ўтказиш тўғрисида”ги 
қарорининг бажарилиши юзасидан 
ўқув семинар ташкил этилди.

Ўзбекистон Миллий университети томонидан 2007 йилда Миноваров Отабек 
Шоазимович номига берилган ВН 2858045 бакалавр дипломи йўқолганлиги му-
носабати билан бекор ҳисобланади.

Барча дебитор ва кредитор корхоналар раҳбарлари диққатига! “Best-veg surxon” 
МЧЖ қўшма корхонасининг устав фонди миқдори камайтирилишини маълум 
қиламиз. Корхона СТИРи: 307189843. Мурожаат учун телефон: 998903582900

Мирзаободлик Шафиев ҳам ерни боқиш ўр-
нига уни сотишга қизиқиб қолди ва ўзининг қабиҳ 
ниятини амалга ошириш мақсадида отаси раҳ-
барлигидаги “Ўзбекистон тўкинчилиги” фермер 
хўжалигига тегишли бўлган Мирзаобод тумани 
ҳудудида жойлашган 5,1 гектар ҳамда ушбу ер 
атрофидаги аслида эгалик ҳуқуқини тасдиқловчи 
ҳужжати бўлмаган қўшимча 15 гектар жами 20 
гектар бўш ер майдонини сотиш учун харидор 
қидира бошлади. Тез фурсатда топилган харидор 
Жониқуловни  алдаш ва ишончини суиистеъмол 

қилиш йўли билан унинг жуда кўп миқдорда мул-
кини қўлга киритишни мақсад қилди. Аслида ўзига 
тегишли бўлмаган ер майдонини 70.000 АҚШ дол-
ларига сотишга келишиб, ҳокимият идораларида 
ишловчи танишлари орқали жами 20 гектар ер 
майдонини унинг номига ўтказиб беришни ваъ-
да қилади ва ҳокимият идораларида ишловчи 
танишларига пулларнинг бир қисмини беришини 
айтади. Гулистон шаҳридаги умумий овқатланиш 
шаҳобчаларининг бирида Жониқуловдан кели-
шилган 30 минг долларни олган вақтида тадбир 

иштирокчилари томонидан ушланди.
Жиноят ишлари бўйича Мирзаобод тумани 

судининг ҳукмига кўра Шафиев 2 йил муддатга 
мансабдорлик ва моддий жавобгарлик лавозим-
ларида ишлаш ҳуқуқидан маҳрум қилинди ва унга 
базавий ҳисоблаш миқдорининг 400 баравари 
миқдорида жарима жазоси ҳамда 4 йил муддатга 
озодликдан маҳрум қилиш жазоси тайинланди.

Фазлиддин СУВОНҚУЛОВ,
Жиноят ишлари бўйича

Мирзаобод тумани суди раиси.

СИРДАРЁ ВИЛОЯТИ

ЕР СОТМОҚЧИ БЎЛГАН СОХТА ТАДБИРКОРГА СУД ҲУКМИ ЎҚИЛДИ
Ҳалқимизда ерни боқсанг, ер сени боқади, деган нақл бор. Бироқ ҳамма ҳам ерни боқавермайди.


